
  
 

KESYON MOUN POZE SOUVAN FREQUENTLY ASKED QUESTIONS (FAQ) 
Chanjman yo pwopoze nan sektè lekòl primè ki nan Distri 22 

Apati ane lekòl 2017-2018 

 
 

Depatman Edikasyon Vil Nouyòk New York City Department of EducationN (NYCDOE) ak Konsèy kominotè pou Edikasyon Community 
Education Council (CEC) nan Distri 22 deside ke l nesesè pou yo chanje limit sektè aktyèl pou P.S. 139, P.S. 245, P.S. 217, P.S. 134, P.S. 
315, ak P.S. 152 pou mete anplas yon nouvo lekòl primè k ap nan bilding K338, ki nan adrès 510 Coney Island Avenue nan Distri lekòl 
kominotè 22, ki gen pou louvri ane lekòl 2017-2018. 
 
Poukisa DOE pwopoze fè chanjman sa yo ?  

 Pou mete anplas yon nouvo lekòl primè nan nouvo bilding K338. 

 Pou ede diminye foul elèv nan lekòl primè nan vwazinaj la epi pou elimine nesesite pou yo fè yon lisdatant pou elèv 
kindergarten nan sektè a. 

 
Kilè y ap  aplike chanjman sektè sa a ? 

 Chanjman limit sektè yo pwopoze a ap kòmanse pou ane lekòl 2017-2018.  
 
A ki chanjman pou fanmiy k ap viv nan Distri 22 atann yo poutèt chanjman limit sektè sa ke yo pwopoze a ?  

 Kèk moun ki abite nan pòsyon Nò sektè P.S. 152/P.S. 315 ki te gen menm sektè ka vin tonbe nan sektè P.S. 239, P.S. 245, 
oswa nouvo lekòl nan bilding K338. 

 Kèk moun ki abite nan pòsyon Ès sektè P.S. 217, ka vin tonbe kounye a nan sektè P.S. 152 ak P.S. 315, epi kèk moun ki abite 
nan pòsyon Wès sektè P.S. 217, ka vin tonbe kounye a nan sektè P.S. 134. 

 Kèk moun ki abite nan pòsyon Ès sektè P.S. 134, ka vin tonbe kounye a nan sektè P.S. 217. 

 Kèk moun ki abite nan pòsyon Nò sektè P.S. 139, ka vin tonbe kounye a nan sektè P.S. 245, oswa nouvo lekòl nan bilding 
K338. 

 Kèk moun ki abite nan pòsyon Wès ak pòsyon Nò sektè P.S. 245 ka vin tonbe kounye a nan sektè nouvo lekòl ki nan bilding 
K338 la. 

 Nan kat ki nan do dokiman sa a nou endike chanjman limit sektè yo pwopoze yo. 
 

Kiyès chanjman limit sektè yo pwopoze a afekte ? 

 Nouvo elèv k ap antre nan kindergarten ak nan Pre-K oswa elèv ki fèk antre nan lekòl NYC pou ane lekòl 2017-2018.  

 Tout elèv ki nan P.S. 139, P.S. 245, P.S. 217, P.S. 134, P.S. 315, ak P.S. 152 ka rete nan lekòl yo ye a.  

 Y ap pran ankonsiderasyon si yon elèv ki vin enskri pou Pre-K ak kindergarten gen frè ak sè ki deja nan lekòl la pou yo bay li 
priyorite sou lòt elèv. Si CEC a apwouve, nouvo elèv k ap aplike pou kindergarten oswa Pre-K ki abite kote yo fè chanjman 
nan limit sektè a ka toujou gen priyorite pou yo aksepte yo nan lekòl kote yo gen frè ak sè. 

 
 Ki faktè DOE konsidere lè l pwopoze nouvo limit pou sektè ?  

 Yo deside pwopoze chak chanjman limit sektè yo apre yo konsidere seryezman plizyè faktè, men kèk ladan yo ; kapasite chak 
bilding, kantite ideyal elèv klas kindergarten ki viv nan sektè chak lekòl, popilasyon, ki distans elèv ap gen pou mache pou 
rive nan lekòl sektè yo, ak pwoksimite lekòl la ye ak limit sektè l.  

 
 Kouman yo pran desizyon pou tounen trase limit sektè yo ? Èske gen yon limit sektè sou bò yon ri oswa sou bò de ri detèmine ?    

 Yo trase limit ri yo pou rive jwenn yon kantite ideyal elèv ki abite nan yon sektè, dapre gwosè ak kapasite chak lekòl. Pou 
ogmante oswa diminye kantite elèv nan yon sektè, yo trase limit yo pou ajoute oswa wete kèk blòk ak kèk pati nan ri a, 
dapre kantite elèv ki anjeneral abite la epi ki frekante lekòl DOE yo. Limit tout sektè yo anjeneral fini nan sant ri a amwenske 
yo endike yon lòt desizyon. DOE travay avèk CEC pou deside yon plan kote y ap konsidere bezwen espesifik kominote ki 
konsène a.  

 



  
 
 

Kouman chanjman nan limit sektè sa a ap pote chanjman nan enskripsyon elèv ak espas nan P.S. 139, P.S. 245, P.S. 217, P.S. 134, 
P.S. 315, ak P.S. 152 ? 

 Kantite elèv ki enskri antou nan P.S. 139 sipoze bese apeprè de 971 elèv pou rive 920 a 950 elèv disi ane lekòl 2023-2024. Sa 
ap diminye izaj yo fè de bilding lan ki te 115% pou vini 109% a 112%. 

 Kantite total enskripsyon nan P.S. 245 te apeprè 324 elèv pa sipoze chanje.   

 Kantite elèv ki enskri antou nan P.S. 217 sipoze bese apeprè de 1 182 elèv pou rive 1 075 a 1 105 elèv disi ane lekòl 2023-
2024. Sa ap diminye izaj yo fè de bilding lan ki te 117% pou vini 106% a 109%. 

 Kantite total enskripsyon nan P.S. 134 te apeprè 540 elèv pa sipoze chanje. 

 Kantite total enskripsyon nan P.S. 315 te apeprè 677 elèv pa sipoze chanje. 

 Kantite elèv ki enskri antou nan P.S. 152 sipoze bese apeprè de 770 elèv pou rive 730 a 760 elèv disi ane lekòl 2023-2024. 
Men, jan yo itilize bilding lan anjeneral pa sipoze chanje (P.S. 152 nan menm bilding ak P.S. 315). Sa ap lakòz ke jan yo itilize 
bilding lan ki se 102 % rete estab de apeprè 99 % a 103 %. 

 Nouvo lekòl primè 22K889, sipoze ofri apeprè 520-550 elèv sèvis disi 2023-2024. Jan y ap itilize bilding lan ap apeprè de 104 
% a 111 %. Byenke pousantaj itilizasyon sa a plis pase 100 %, gen ase plas nan bilding lan pou akomode kantite elèv ki panse 
enskri pou yon nouvo lekòl primè ak yon nouvo lekòl presegondè.  

 
Ki done yo itilize pou deside lajè sektè yo pwopose pou chak lekòl, epi èske piblik la ka gen aksè a done sa yo ?  
 

 DOE analize done kote elèv yo abite anjeneral, sa elèv abitye fè pou vin enskri nan yon lekòl, kantite elèv ki enskri, done sou 
konstriksyon lojman pou moun, epi kapasite chak bilding lekòl pou yo rive jwenn longè sektè ideyal pou elèv kindergarten.  

 

 Yo te bay done sou pwopozisyon espesifik sa a pou chanje limit sektè yo nan reyinyon 26 septanm 2016, epi ou ka jwenn yo 
sou sit wèb DOE a.  http://schools.nyc.gov/community/planning/changes/brooklyn/districtplanning.html.  Yo ka pa afiche 
kèk bagay nan done yo, paegzanp done sou kay elèv, pou pwoteje vi prive elèv ak fanmiy yo, dapre Lwa federal sou Dwa elèv 
genyen pou edikasyon ak Respè Vi prive fanmiy (FERPA).  Ou ka jwenn plis enfòmasyon sou enskripsyon nan lekòl, 
popilasyon, pèfòmans, ak lòt bagay sou paj done lekòl DOE a : http://schools.nyc.gov/AboutUs/schools/data/default.htm. Yo 
mete tou dènye enfòmasyon sou kapasite bilding lekòl nan Rapò sou enskripsyon, kapasite & Itilizasyon bilding pou ane lekòl 
2014-2015 (Yo rele l tou "Blue Book") : http://www.nycsca.org/Community/Capital-Plan-Reports-Data#Enrollment-Capacity-
Utilization-69    

 

 DOE depann tou de done kalite apwofondi pou fè planifikasyon nou an.  Nan sitiyasyon sa a, anvan yo kòmanse mete plan 
anplas, ofisyèl DOE yo ak Sipèentandan an rankontre avèk lidè chak lekòl pou diskite osijè pwosesis la ak objektif yo 
anjeneral, epi pou jwenn kòmantè enpòtan osijè enskripsyon, sektè, ak vwazinaj chak lekòl. Anvan yo devlope plan preliminè 
sa a, ofisyèl DOE yo ak Sipèentandan an rankontre ankò avèk lidè chak lekòl ak CEC a pou pran opinyon plis moun.  

 
Éske y ap toujou pran ankonsiderasyon sitiyasyon elèv ki gen frè/sè nan yon lekòl pou bay yo priyorite (yo rele sa a tou 
"grandfathering") si adrès kay mwen chanje poutèt yo chanje limit sektè mwen abite a ?   

 Sitiyasyon priyorite yon elèv genyen pou enskripsyon nan yon lekòl poutèt li gen frè/sè nan lekòl sa a, yo rele l tou "sibling 
grandfathering", vle di ke elèv k ap antre nan kindergarten ki abite yon kote ke y ap chanje limit sektè a ap toujou gen 
priyorite nan lekòl sektè kote frè/sè l lekòl, si yo gen yon frè/sè ki nan klas 1e jiska 5e grade nan lekòl la lè yo te vin enskri 
(paegzanp, yon elèv kindergarten ki abite nan yonn nan lekòl primè kote y ap chanje limit sektè epi ki gen frè/sè nan lekòl sa 
a nan kòmansman ane lekòl k ap vin apre a, men k ap vin nan yon nouvo sektè akòz pwopozisyon sa a, ap toujou genyen 
priyorite pou admisyon poutèt li gen frè/sè nan lekòl sektè kote frè/sè l ye a). Pwopozisyon pou chanje limit sektè sa yo ke 
yo pwopose a gen ladan l sitiyasyon elèv ki gen frè/sè nan yon lekòl pou yo bay li priyorite kòm yon pati nan plan an.  

 
Kouman y ap pran desizyon pou chanjman limit sektè sa a ? 

 DOE pwopoze chanjman limit sektè ba CEC nan Distri 22 nan yon reyinyon piblik ki te fèt 26 septanm 2016. 

 CEC a rasanble tout opinyon kominote a nan yon dokiman.  

 CEC a responsab pou apwouve chanjman limit sektè yo. CEC nan Distri 22 konte fè vòt sou pwopozisyon sa a nan yon dat y 
ap chèche deside. 

http://schools.nyc.gov/community/planning/changes/brooklyn/districtplanning.html
http://www.nycsca.org/Community/Capital-Plan-Reports-Data#Enrollment-Capacity-Utilization-69
http://www.nycsca.org/Community/Capital-Plan-Reports-Data#Enrollment-Capacity-Utilization-69


  
 
Kote mwen ka jwenn plis enfòmasyon ? 

 Ou ka jwenn dokiman sou prezantasyon ke yo te distribiye pandan reyinyon 26 septanm la sou sit wèb DOE : 
http://schools.nyc.gov/community/planning/changes/brooklyn/districtplanning.htm 

 
Kiyès mwen ka kontakte pou poze kesyon oswa pou fè kòmantè osijè pwopozisyon sa a ? 

 Superintendent kominotè, Julia Bove : 718-968-6117 oswa JBove@schools.nyc.gov  

 CEC 22 : CEC22@schools.nyc.gov 

 Office of District Planning : BrooklynZoning@schools.nyc.gov 
 
Kote mwen ka ale pou m jwenn plis enfòmasyon sou limit sektè ak admisyon ? 

 Sou sitwèb Biwo Enskripsyon Elèv nan : http://schools.nyc.gov/ChoicesEnrollment/Elementary/default.htm  
 
Limit sektè yo pwopoze (2017-2018) : 
 
Pati ble pal la reprezante sektè aktyèl pou P.S. 217, pati vyolèt la reprezante sektè aktyèl pou P.S. 245, pati jon la reprezante sektè 
aktyèl P.S. 152 ak P.S. 315 pataje, pati bèj la reprezante sektè aktyèl pou P.S. 134, pati ble vif la reprezante sektè aktyèl pou P.S. 139. 
Gran liy kontou nwa a reprezante limit sektè yo pwopoze yo. Limit tout sektè yo fini nan sant ri a amwenske yo endike yon lòt 
desizyon. Si yo apwouve pwopozisyon sa a, apati ane lekòl 2017-2018, yo trase yon liy nwa otou blòk yo pou detèmine sektè kote 
fanmiy yo abite : 

